 პროექტი



განმარტებითი ბარათი

„სახელმწიფო საკუთრებაში არსებული უძრავი ქონების შპს „იტონგ კავკასუსისათვის“ პირდაპირი მიყიდვის ფორმით პრივატიზების შესახებ“  საქართველოს მთავრობის 2014 წლის 10 ნოემბრის N2046 განკარგულებაში ცვლილების შეტანისა და ცალკეულ იურიდიულ პირთა საქმიანობის ხელშესაწყობად რიგ ღონისძიებათა განხორციელების თაობაზე” საქართველოს მთავრობის განკარგულების პროექტზე


ინფორმაცია სამართლებრივი აქტის პროექტის შესახებ:

„სახელმწიფო საკუთრებაში არსებული უძრავი ქონების შპს „იტონგ კავკასუსისათვის“ პირდაპირი მიყიდვის ფორმით პრივატიზების შესახებ“ საქართველოს მთავრობის 2014 წლის 10 ნოემბრის N2046 განკარგულების (შემდგომში - განკარგულება,  საქართველოს მთავრობის 2016 წლის 1 თებერვლის №100,  2017 წლის 12 ივლისის N1449 და 11.07.2019 წლის N1602 განკარგულებების გათვალისწინებით) საფუძველზე, საქართველოს ეკონომიკისა და მდგრადი განვითარების სამინისტროს სისტემაში შემავალ საჯარო სამართლის იურიდიულ პირს - სახელმწიფო ქონების ეროვნულ სააგენტოსა (შემდგომში - სააგენტო) და შპს „იტონგ კავკასუსს“ (ს/კ N405046141; სოლიდარული მოვალე: შპს „იტონგ კავკასუს“ ს/ნ N405154130; შემდგომში ერთობლივად - კომპანია) შორის 2015  წლის 6 თებერვალს გაფორმდა ნასყიდობის  ხელშეკრულება (2016 წლის 03 მაისს, 2017 წლის 05 სექტემბერს და 2019 წლის 12 ივლისს გაფორმებული ცვლილების ხელშეკრულებების გათვალისწინებით, შემდგომში - ხელშეკრულება),  რომლითაც კომპანიას 100 000 (ასი ათასი) ლარად, ხელშეკრულებით ნაკისრი ვალდებულებების შესრულების პირობით, საკუთრებაში გადაეცა ქ. თბილისში, კახეთის გზატკეცილის მე-7 კილომეტრზე (ნაკვეთი 07/039) არსებული 23705 კვ.მ არასასოფლო-სამეურნეო დანიშნულების მიწის ნაკვეთი და მასზე განთავსებული N1-N17 შენობა-ნაგებობები (მიწის (უძრავი ქონების) საკადასტრო კოდი N01.19.24.007.039) და ქ. თბილისში, რკინიგზის სადგურ „ლილოს" მიმდებარედ არსებული 44616 კვ.მ. არასასოფლო-სამეურნეო დანიშნულების მიწის ნაკვეთი და მასზე განთავსებული შენობა-ნაგებობები (მიწის (უძრავი ქონების) საკადასტრო კოდი №01.19.15.003.089, შემდგომში  - ქონება). N01.19.24.007.039 საკადასტრო კოდით რეგისტრირებული უძრავი ქონების საბაზრო ღირებულება 30.12.2013 წლის მდგომარეობით განისაზღვრა 2 158 000 (ორი მილიონ ას ორმოცდათვრამეტი ათასი) ლარით, ხოლო N01.19.15.003.089 საკადასტრო კოდით რეგისტრირებული უძრავი ქონების 09.12.2016 წლის მდგომარეობით 3 031 723 (სამი მილიონ ოცდათერთმეტი ათას შვიდას ოცდასამი) ლარით, ჯამში ქონების საბაზრო ღირებულება შეადგენს  5 189 723 (ხუთი მილიონ ას ოთხმოცდაცხრა ათას შვიდას ოცდასამი) ლარს).  ხელშეკრულებით, კომპანიამ იკისრა რიგი ვალდებულებები, მათ შორის:
· საპრივატიზებო თანხის,  100 000 (ასი ათასი) ლარის გადახდა არაუგვიანეს 2017 წლის 5 ოქტომბრისა (ხელშეკრულების 2.1 მუხლი);

· არაუგვიანეს 2020 წლის 12 ივნისისა პირადად ან მესამე პირის მეშვეობით, N01.19.24.007.039 საკადასტრო კოდით რეგისტრირებულ უძრავ ქონებაზე ღია/დახურული საწყობისა ან/და საგამოფენო სივრცის/დარბაზის მოწყობა, ხოლო N01.19.15.003.089 საკადასტრო კოდით რეგისტრირებულ უძრავ  ქონებაზე სამშენებლო მასალის მწარმოებელი საწარმოს შექმნა და წარმოების დაწყება (ხელშეკრულების 3.1.1 მუხლი);

ხელშეკრულების 3.1.1 მუხლით გათვალისწინებული ვალდებულების შესრულების მიზნით, არანაკლებ 30 000 000 (ოცდაათი მილიონი) ლარის ინვესტიციის განხორციელება არაუგვიანეს 2020 წლის 12 ივნისისა (ხელშეკრულების 3.1.2 მუხლი) 
· ხელშეკრულების 3.1.1 მუხლით გათვალისწინებული სამშენებლო მასალის მწარმოებელი საწარმოს შექმნის და წარმოების დაწყებიდან არანაკლებ 2 (ორი) წლის განმავლობაში წარმოების  პროფილის შენარჩუნება და აირბეტონის ნაწარმის წარმოების უზრუნველყოფა შემდეგი პირობებით:

· ა) წარმოების დაწყებიდან პირველი წლის განმავლობაში - არანაკლებ 40 000 (ორმოცი ათასი) კუბური მეტრი აირბეტონის ნაწარმის  წარმოება (ხელშეკრულების 3.1.3 მუხლის „ა“ ქვეპუნქტი);
· 
· ბ) წარმოების დაწყებიდან მეორე წლის განმავლობაში - არანაკლებ 80 000 (ოთხმოცი ათასი) კუბური მეტრი აირბეტონის ნაწარმის წარმოება (ხელშეკრულების 3.1.3 მუხლის „ბ“ ქვეპუნქტი);.

· ხელშეკრულების 3.1.1 მუხლით გათვალისწინებული  სამშენებლო მასალის მწარმოებელი საწარმოს შექმნიდან არაუმეტეს 60 (სამოცი) კალენდარული დღის ვადაში, ამავე საწარმოში არანაკლებ 30 (ოცდაათი) ადამიანის დასაქმება, არანაკლებ 2  (ორი) წლის ვადით (ხელშეკრულების 3.1.4 მუხლი).

ამასთან, ხელშეკრულების 3.1.1 და 3.1.2 მუხლებით გათვალისწინებული ვალდებულებების შესრულების, მათ შორის, ამ ვალდებულებების შეუსრულებლობისათვის დაკისრებული პირგასამტეხლოს გადახდის უზრუნველსაყოფად კომპანიის მიერ წარმოდგენილია სს „პროგრეს ბანკის“ მიერ 2014 წლის 28 ოქტომბერს გაცემული N649-4184 საბანკო გარანტია (უფლებამონაცვლე: სს „თიბისი ბანკი“) 3 000 000 (სამი მილიონი) ლარის ოდენობით, რომელიც მოქმედია 2020 წლის 15 ოქტომბრის ჩათვლით. 

კომპანიას საპრივატიზებო თანხის გადახდის ვალდებულება შესრულებული აქვს, რაც დადასტურებულია სააგენტოს 2017 წლის 4 ოქტომბრის N4/51506 წერილით. 2018 წლის 27 აგვისტოს N89986/ფ წერილზე თანდართული შპს „გრანთ თორნთონის“ (ს/ნ N200136600) 2018 წლის 27 აგვისტოს დამოუკიდებელ აუდიტორთა ანგარიშის,  12.06.2019 წლის წერილზე (სააგენტოს რეგისტრ. N61769/ფ) თანდართული  შპს „მოორეიბისის“ (ს/ნ N206331691) 11.06.2019 წლის  დამოუკიდებელ აუდიტორთა დასკვნის და კომპანიის 07.05.2020 წლის N41022/ფ წერილზე თანდართული შპს „გრანთ თორნთონის“ 05.05.2020 წლის დამოუკიდებელი აუდიტორის ანგარიშით დასტურდება, რომ კომპანიას  ხელშეკრულების 3.1.1 მუხლით ნაკისრი ვალდებულების შესრულების მიზნით, განხორცილებული აქვს არანაკლებ 30 000 000 (ოცდაათი მილიონი) ლარის ინვესტიცია ხელშეკრულებით განსაზღვრულ ვადებში.  შპს „გრანთ თორნთონის“ 05.05.2020 წლის დამოუკიდებელი აუდიტორის ანგარიშით იკვეთება, რომ ანგარიშის შედგენის თარიღისათვის საწარმოს შენობა ექსპლუატაციაში მიღებული არ არის, საწარმოში ჯერ არ არის ჩატარებული სატესტო გაშვებები და ამდენად იგი სრულად მზად არ არის ასამოქმედებლად.

07.05.2020 წლის N41022/ფ წერილით კომპანიამ აღნიშნა, რომ N01.19.15.003.089 საკადასტრო კოდით რეგისტრირებულ უძრავ ქონებაზე დასრულებულია სამშენებლო მასალის მწარმოებელი საწარმოს მშენებლობა, შეძენილი და დამონტაჟებულია შესაბამისი მანქანა-დანადგარები, ასევე, დასრულებულია ინფრასტრუქტურის მშენებლობა, განსახორციელებელია საწარმოს პროგრამირება და ტესტირება მის ექპლუატაციაში გასაშვებად. აღნიშნული პროექტის ფარგლებში იგეგმება დამატებით 10 მილიონ ლარამდე ინვესტიციის განხორციელება, რაც მოხმარდება დარჩენილ სამუშაოებს, კერძოდ, მანქანა - დანადგარების პროგრამირებას, ტესტირებას და გაშვებას, ადმინისტრაციული შენობის სარემონტო სამუშაოებს და ოფისის მოწყობს, საგამოფენო დარბაზის/საწყობის დასრულებას, ქარხნის პერსონალის საზღვარგარეთ გადამზადებას და სპეციალური ტექნიკის შეძენას.

კომპანიის განცხადებით, აშენებული საწარმო, რომელშიც დასაქმდება არანაკლებ 80 ადამიანი, განახორციელებს 180 000 კუბური მეტრი ავტოკლავური აირბეტონის ნაწარმის წარმოებას, რაც საქართველოში საკედლე შემავსებელი მასალების წარმოების დაახლოებით 30-35% შეადგენს.  წარმოებული პროდუქცია იქნება ევროპული სტანდარტების შესაბამისი, ეკოლოგიურად სუფთა, უსაფრთხო და ენერგოეფექტური. კომპანია აღნიშნავს, რომ ხსენებული საწარმოს შექმნა არის ექსკლუზიური პროექტი საქართველოში, რამდენადაც კომპანია უფლებამოსილია ქარხნის მშენებლობის შემდეგ ავტოკლავური აირბეტონის წარმოება განახორციელოს საერთაშორისო ბრენდ Ytong-ის სახელით, კომპანია „Xella Deutschland GmbH“-ისთან გაფორმებული სასაქონლო ნიშნის ლიცენზიის ხელშეკრულების საფუძველზე, რომელიც ითვალისწინებს ექსკლუზიურ უფლებას, წარმოებული და რეალიზებული იქნას იტონგის პროდუქცია საქართველოში, აზერბაიჯანში, სომხეთსა და რუსეთის ფედერაციის სამხრეთ რეგიონში. 

კომპანია აღნიშნავს, რომ შპს „იტონგ კავკასუსს“ (ს/ნ N405154130)  ჰყავს ახალი პარტნიორი სს „საქართველოს უძრავი ქონება“ (ს/ნ N204517399)“ (ყოფილი სს „m2 უძრავი ქონება“), რომელიც წარმოადგენს ჰოლდინგს და უძრავი ქონების ბაზარზე აერთიანებს რამდენიმე ძირითად მიმართულებას მათ შორის - დეველოპერულ, სამშენებლო, სასტუმროებისა (ადგილობრივი და საერთაშორისო ბრენდების მიმართულებით) და კომერციული უძრავი ქონების ბიზნესს. 

კომპანიის განცხადებით, საწარმოს ექსპლუატაციაში გაშვებას, წარმოების დასაწყებად შესაბამის პროგრამირებას და ტესტირებას სჭირდება სპეციალური კვალიფიკაციის მქონე პერსონალი, რისთვისაც  დაქირავებული ჰყავს მაღალკვალიფიციური უცხოელი ინჟინრები/ მუშახელი. ამავდროულად, პროცესის ზედამხედველობა ადგილზე უნდა განხორციელდეს პარტნიორის - Xella Baustoffe /GmbH, (HRB6672, გერმანია), სპეციალისტთა ჯგუფს მიერ. აღნიშნულთან დაკავშირებით სააგენტოში წარდგენილია Xella Baustoffe /GmbH-სთან 2016 წლის 16 ივნისს გაფორმებული ტექნიკური მომსახურების შეთანხმება, თბილისის „აირებული ავტოკლავური ბეტონის“ ქარხნის საწარმოო ხაზის მოწყობის თაობაზე. 

კომპანია აღნიშნავს, რომ საწარმოს ექსპლუატაციაში გაშვების პროცესს დაემთხვა კორონავირუსის მსოფლიო პანდემია (COVID 19), რის გამოც აღნიშნული ტექნიკური და საზედამხედველო ჯგუფები იძულებულნი გახდნენ, დაეტოვებინათ საქართველო საზღვრების დაკეტვამდე და დაბრუნებულიყვნენ საკუთარ ქვეყანაში საერთაშორისო მიმოსვლის აღდგენამდე და არსებული მდგომარეობის დასტაბილურებამდე. კომპანია აღნიშნავს, რომ 01.19.24.007.039 საკადასტრო კოდით რეგისტრირებულ უძრავ ქონებაზე ღია/დახურული საწყობის ან/და საგამოფენო სივრცის/დარბაზის მოწყობის ვალდებულების შესასრულებლად დაწყებული სამუშაოები შეყოვნდა პანდემიის ფარგლებში სახელმწიფოს მხრიდან დადგენილი შეზღუდვების გამო. 

აღსანიშნავია, რომ მსოფლიოში გავრცელებულ, პანდემიად გამოცხადებულ ახალ კორონავირუსის გავრცელების საფრთხესთან (COVID-19) დაკავშირებით, 2020 წლის 21 მარტს და 2020 წლის 21 აპრილს გამოცემულია „საქართველოს მთელ ტერიტორიაზე საგანგებო მდგომარეობის გამოცხადების შესახებ“ საქართველოს პრეზიდენტის N1 და N2 ბრძანება.

კომპანიის განცხადებით, ხსენებული გარემოებების გამო ხელშეკრულების 3.1.1 მუხლით განსაზღვრულ ვადაში შეუძლებელი იქნება, როგორც N01.19.24.007.039 საკადასტრო კოდით რეგისტრირებულ უძრავ ქონებაზე ღია/დახურული საწყობისა ან/და საგამოფენო სივრცის/დარბაზის მოწყობა, ასევე N01.19.15.003.089 კოდით რეგისტრირებულ უძრავ  ქონებაზე სამშენებლო მასალის მწარმოებელი საწარმოს შექმნის პროცესის დასრულება და წარმოების დაწყება.

ამასთან, მნიშვნელოვანია, რომ ხელშეკრულების 3.1.1 მუხლით გათვალისწინებული ვალდებულების 12.06.2020 წლისათვის შეუსრულებლობის შემთხვევაში, კომპანიას დაეკისრება ხელშეკრულების გათვალისწინებული პირგასამტეხლო, ამასთან გაუქმდება „სახელმწიფო საკუთრებაში არსებული უძრავი ქონების შპს „იტონგ კავკასუსისათვის“ პირდაპირი მიყიდვის ფორმით პრივატიზების შესახებ“  საქართველოს მთავრობის 2014 წლის 10 ნოემბრის N2046 განკარგულებაში ცვლილების შეტანისა და შპს „იტონგ კავკასუსის“ საქმიანობის ხელშესაწყობად რიგ ღონისძიებათა განხორციელების თაობაზე“ საქართველოს მთავრობის 12.07.2017 წლის N1449 განკარგულების მე-5 პუნქტით გათვალისწინებული პირგასამტეხლოს (2 287 227 (ორი მილიონ ორას ოთხმოცდაშვიდი ათას არას ოცდაშვიდი) ლარი) პატიება.

ხსენებულიდან გამომდინარე, კომპანიის თხოვნაა:

· ხელშეკრულების 3.1.1 მუხლით გათვალისწინებული ვალდებულების გადავადება 2020 წლის ბოლომდე;

· იმ შემთხვევაში, თუ 2020 წლის 12 ივნისამდე ვერ მოესწრება ხელშეკრულებაში შესაბამისი ცვლილებების შეტანა, ყველა სახის (მათ შორის, აღდგენილი)  პირგასამტეხლოს პატიება ხელშეკრულების 3.1.1 და 3.1.2 მუხლებით ნაკისრი ვალდებულებების შესრულების პირობით.

ამასთან, კომპანია გამოთქვამს მზაობას, რომ ხელშეკრულების 3.1.1 და 3.1.2 მუხლებით ნაკისრი ვალდებულებების შესრულების, მათ შორის, აღნიშნული ვალდებულების შეუსრულებლობის/არაჯეროვნად შესრულებისათვის ხელშეკრულების შესაბამისი მუხლებით დაკისრებული პირგასამტეხლოს გადახდის უზრუნველსაყოფად წარმოადგინოს ახალი ან ვადაგაზრდილი არანაკლებ 01.05.2021 წლის ჩათვლით მოქმედი საბანკო გარანტია.

აღნიშნულის გათვალისწინებით, საქართველოს ზოგადი ადმინისტრაციული კოდექსის 63-ე მუხლის და „სახელმწიფო ქონების შესახებ“ საქართველოს კანონის  491 მუხლის პირველი პუნქტის შესაბამისად,  მომზადდა „სახელმწიფო საკუთრებაში არსებული უძრავი ქონების შპს „იტონგ კავკასუსისათვის“ პირდაპირი მიყიდვის ფორმით პრივატიზების შესახებ“  საქართველოს მთავრობის 2014 წლის 10 ნოემბრის N2046 განკარგულებაში ცვლილების შეტანისა და ცალკეულ იურიდიულ პირთა საქმიანობის ხელშესაწყობად რიგ ღონისძიებათა განხორციელების თაობაზე“ საქართველოს მთავრობის განკარგულების პროექტი.


ინფორმაცია ევროკავშირის სამართლებრივი აქტის შესახებ

„სახელმწიფო საკუთრებაში არსებული უძრავი ქონების შპს „იტონგ კავკასუსისათვის“ პირდაპირი მიყიდვის ფორმით პრივატიზების შესახებ“ საქართველოს მთავრობის 2014 წლის 10 ნოემბრის N2046 განკარგულებაში ცვლილების შეტანისა და ცალკეულ იურიდიულ პირთა საქმიანობის ხელშესაწყობად რიგ ღონისძიებათა განხორციელების თაობაზე“ საქართველოს მთავრობის განკარგულების პროექტის მომზადებისას ევროკავშირის შესაბამისი სამართლებრივი აქტი გამოყენებული არ არის.

პროექტის მიღებით გამოწვეული საფინანსო-ეკონომიკური შედეგების გაანგარიშება
პირგასამტეხლო არ წარმოადგენს სახელმწიფო ბიუჯეტის დაგეგმილ შემოსავალს, რამდენადაც შპს „იტონგ კავკასუსის“/შპს „იტონგ კავკასუსის“ მიერ ვალდებულების ჯეროვანი შესრულების შემთხვევაში, სახელმწიფოს არ წარმოეშობოდა პირგასამტეხლოს მოთხოვნის უფლება. შესაბამისად, „სახელმწიფო საკუთრებაში არსებული უძრავი ქონების შპს „იტონგ კავკასუსისათვის“ პირდაპირი მიყიდვის ფორმით პრივატიზების შესახებ“ საქართველოს მთავრობის 2014 წლის 10 ნოემბრის N2046 განკარგულებაში ცვლილების შეტანისა და ცალკეულ იურიდიულ პირთა საქმიანობის ხელშესაწყობად რიგ ღონისძიებათა განხორციელების თაობაზე“ საქართველოს მთავრობის განკარგულების განხორციელება არ გამოიწვევს სახელმწიფო ბიუჯეტის დაგეგმილი შემოსავლის შემცირებას. ამასთან, ის არ საჭიროებს ფინანსური სახსრების გაღებასა და სახელმწიფო ბიუჯეტიდან თანხის გამოყოფას.
         
პროექტის მოსალოდნელი შედეგები:

„სახელმწიფო საკუთრებაში არსებული უძრავი ქონების შპს „იტონგ კავკასუსისათვის“ პირდაპირი მიყიდვის ფორმით პრივატიზების შესახებ“ საქართველოს მთავრობის 2014 წლის 10 ნოემბრის N2046 განკარგულებაში ცვლილების შეტანისა და ცალკეულ იურიდიულ პირთა საქმიანობის ხელშესაწყობად რიგ ღონისძიებათა განხორციელების თაობაზე“ საქართველოს მთავრობის განკარგულების გამოცემის შემთხვევაში, ხელი შეეწყობა კომპანიისათვის კორონავირუსის პანდემიის დროს შეფერხებული ეკონომიკური აქტივობის უარყოფითი შედეგების მინიმიზაციას და გადაცემულ ქონებაზე სამშენებლო-მასალების მწარმოებელი საწარმოს დასრულებას, რაც სავარაუდოდ ხელს შეუწყობს ქვეყანაში ადგილობრივი პროდუქციის წარმოებას.


                                          პროექტის განხორციელების ვადები: 

„სახელმწიფო საკუთრებაში არსებული უძრავი ქონების შპს „იტონგ კავკასუსისათვის“ პირდაპირი მიყიდვის ფორმით პრივატიზების შესახებ“ საქართველოს მთავრობის 2014 წლის 10 ნოემბრის N2046 განკარგულებაში ცვლილების შეტანისა და ცალკეულ იურიდიულ პირთა საქმიანობის ხელშესაწყობად რიგ ღონისძიებათა განხორციელების თაობაზე“ საქართველოს მთავრობის განკარგულების აღსრულების მიზნით, შესაბამისი ნასყიდობის ხელშეკრულება უნდა გაფორმდეს განკარგულების გამოცემიდან  კანონმდებლობით განსაზღვრულ 3 (სამი) თვის ვადაში.


პროექტის ავტორი და წარმდგენი:

„სახელმწიფო საკუთრებაში არსებული უძრავი ქონების შპს „იტონგ კავკასუსისათვის“ პირდაპირი მიყიდვის ფორმით პრივატიზების შესახებ“ საქართველოს მთავრობის 2014 წლის 10 ნოემბრის N2046 განკარგულებაში ცვლილების შეტანისა და ცალკეულ იურიდიულ პირთა საქმიანობის ხელშესაწყობად რიგ ღონისძიებათა განხორციელების თაობაზე“ საქართველოს მთავრობის განკარგულების პროექტის ავტორია საქართველოს ეკონომიკისა და მდგრადი განვითარების სამინისტროს სისტემაში შემავალი სსიპ - სახელმწიფო ქონების ეროვნული სააგენტო, ხოლო წარმდგენია - საქართველოს ეკონომიკისა და მდგრადი განვითარების სამინისტრო.

№            2020  წელი                                                                                       ქ. თბილისი


„სახელმწიფო საკუთრებაში არსებული უძრავი ქონების შპს „იტონგ კავკასუსისათვის“ პირდაპირი მიყიდვის ფორმით პრივატიზების შესახებ“  საქართველოს მთავრობის 2014 წლის 10 ნოემბრის N2046 განკარგულებაში ცვლილების შეტანისა და ცალკეულ იურიდიულ პირთა საქმიანობის ხელშესაწყობად რიგ ღონისძიებათა განხორციელების თაობაზე


1. [bookmark: part_1]საქართველოს ზოგადი ადმინისტრაციული კოდექსის 63-ე მუხლისა და „სახელმწიფო ქონების შესახებ“ საქართველოს კანონის 491 მუხლის პირველი პუნქტის შესაბამისად, „სახელმწიფო საკუთრებაში არსებული უძრავი ქონების შპს „იტონგ კავკასუსისათვის“ პირდაპირი მიყიდვის ფორმით პრივატიზების შესახებ“ საქართველოს მთავრობის 2014 წლის 10 ნოემბრის N2046 განკარგულებაში შეტანილ იქნეს ცვლილება და მე-2 პუნქტის „ბ“ ქვეპუნქტი ჩამოყალიბდეს შემდეგი რედაქციით:

 	„ბ) პირადად ან მესამე პირის მეშვეობით, არაუგვიანეს 2020 წლის 31 დეკემბრისა N01.19.24.007.039 მიწის (უძრავი ქონების) საკადასტრო კოდით რეგისტრირებულ უძრავ ქონებაზე ღია/დახურული საწყობისა ან/და საგამოფენო სივრცის/დარბაზის მოწყობა, ხოლო N01.19.15.003.089 მიწის (უძრავი ქონების) საკადასტრო კოდით რეგისტრირებულ უძრავ ქონებაზე სამშენებლო მასალის მწარმოებელი საწარმოს შექმნა და წარმოების დაწყება;“.
   

2. ამ განკარგულების საფუძველზე შესაბამისი ხელშეკრულების გაფორმებამდე, შპს „იტონგ კავკასუსმა“ (ს/ნ N405046141) და შპს „იტონგ კავკასუსმა“ (ს/ნ N405154130) „სახელმწიფო საკუთრებაში არსებული უძრავი ქონების შპს „იტონგ კავკასუსისათვის“ პირდაპირი მიყიდვის ფორმით პრივატიზების შესახებ“  საქართველოს მთავრობის 2014 წლის 10 ნოემბრის N2046 განკარგულების მე-2 პუნქტის „ბ“ – „გ“ ქვეპუნქტებით გათვალისწინებული ვალდებულებების შესრულების (მათ შორის, მათი შეუსრულებლობისათვის ხელშეკრულების ფარგლებში დაკისრებული პირგასამტეხლოს გადახდის) უზრუნველსაყოფად, წარმოადგინონ ამავე განკარგულების მე-2 პუნქტის „გ“ ქვეპუნქტით გათვალისწინებული ინვესტიციის არანაკლებ 10% ოდენობის ახალი/შეცვლილი უპირობო და გამოუხმობი საბანკო გარანტია, რომლის მოქმედების ვადაც არანაკლებ 4 (ოთხი) თვით უნდა აღემატებოდეს ამავე პუნქტის „ბ“ ქვეპუნქტებით გათვალისწინებული საპრივატიზებო პირობის შესრულების ვადას.
3. „სახელმწიფო ქონების შესახებ“ საქართველოს კანონის 491 მუხლის პირველი პუნქტის შესაბამისად, შპს „იტონგ კავკასუსი“ (ს/ნ N405046141) და შპს „იტონგ კავკასუსი“ (ს/ნ N405154130) გათავისუფლდნენ საქართველოს ეკონომიკისა და მდგრადი განვითარების სამინისტროს სისტემაში შემავალ საჯარო სამართლის იურიდიულ პირს - სახელმწიფო ქონების ეროვნულ სააგენტოსა და შპს „იტონგ კავკასუს“ (ს/ნ N405046141) შორის 2015 წლის 6 თებერვალს გაფორმებული ნასყიდობის ხელშეკრულების პირობების დარღვევისათვის ამ განკარგულების საფუძველზე, შესაბამისი ცვლილების ხელშეკრულების გაფორმებამდე დასაკისრებული/დაკისრებული პირგასამტეხლოსაგან „სახელმწიფო საკუთრებაში არსებული უძრავი ქონების შპს „იტონგ კავკასუსისათვის“ პირდაპირი მიყიდვის ფორმით პრივატიზების შესახებ“  საქართველოს მთავრობის 2014 წლის 10 ნოემბრის N2046 განკარგულების მე-2 პუნქტის „ბ“-„გ“ ქვეპუნქტებით გათვალისწინებული საპრივატიზებო პირობების შესრულების პირობით.

4. საქართველოს ეკონომიკისა და მდგრადი განვითარების სამინისტროს სისტემაში შემავალმა საჯარო სამართლის იურიდიულმა პირმა - სახელმწიფო ქონების ეროვნულმა სააგენტომ ამ განკარგულების შესრულების მიზნით განახორციელოს კანონმდებლობით გათვალისწინებული შესაბამისი ღონისძიებები.

